
Бэрбэч ХьэтIутIэ и цIэр зезыхьэ Къэ-
бэрдей-Балъкъэр къэрал университетым 
дизайнымкIэ и колледжым «Щэнхабзэ 
щIэинхэр зэгъэпэщыжын» («Реставра-
ция») унэтIыныгъэмкIэ IэщIагъэрэ щIэ-
ныгъэрэ зэзыгъэгъуэт и еджакIуэхэу 
 Къармэ Ланэрэ Ету Илонэрэ Ярославль 
щIыналъэм хыхьэ Переславль-Залесский 
къалэм иджыблагъэ щыIащ. «Социалист 
реализмэм и лъэхъэнэм теухуа, дагъэ  
иIэгъэкIэ ятха сурэтхэр зэгъэпэщыжы-
ным  и Iэмалхэр» и фIэщыгъэу су рэ ты щI-
хэм папщIэ къызэрагъэпэща еджапIэм 
адыгэ пщащэхэм я зэфIэкI щагъэ лъэ-
гъуащ,  езыхэми я IэпэIэсагъэм щыхагъэ-
хъуащ.

СУРЭТЫЩIХЭМ папщIэ еджапIэм и жэр-
дэмщIакIуэ хъуащ Урысейм и Щэнхабзэ 
щIэинхэр зэгъэпэщыжынымкIэ зэгухьэны-
гъэмрэ Переславль къалэм дэт музеймрэ. 
ЗекIуэм хэтащ Санкт-Петербург дэт, Сурэ-
тыщI-промышленнэ академием, Штиглиц 
Александр и цIэр зезыхьэм, а къалэм дэт 
Щэнхабзэ институтым, КъБКъУ-м дизай-
нымкIэ и колледжым щеджэ студентих. Мы 
гупым хэхуа дэтхэнэ зыми яхузэфIэкIащ я 
лэжьыгъэхэр урысейпсо икIи щIыналъэпсо 
мыхьэнэ зиIэ зэхьэзэхуэхэм щагъэлъагъуэу 
къыщыхэжаныкIын, сурэт зэмылIэужьы-
гъуэхэм я зэгъэпэщыжыным ехьэлIауэ 
щыIэ Iэмалхэм бгъэдыхьэкIэщIэхэр къыхуа-
гъуэтын.

Япэ категорие зиIэ IэщIагъэлI, сурэтыщI-
зэгъэпэщыжакIуэ Владимировэ Иринэ и 
нэIэ щIэту ныбжьыщIэхэм Попков Виктор и 
«Театр Иныр зэрызэрагъэпэщыж теува-
пIэхэм» («На лесах Большого театра») су рэ-
тымрэ Переславль музейм и гъэтIылъы-
гъэхэм ящыщу Делла-Вос-Кардовская 
Ольгэ и Iэдакъэ къыщIэкIа «Невский Алек-
сандр и члисэм ухуэзышэ дэкIуеипIэ» 
(«Лестница, ведущая к церкви Александ- 
ра Невского») икIи «ДэкIуеипIэмрэ хьэ-
гъуэмрэ» («Крыльцо и собачья будка») 
сурэтхэм я зэгъэпэщыжыным хэтащ. Зы-
хэта Iуэхугъуэхэр адыгэ хъыджэбз цIыкIухэм 
гукъинэж ящыхъуам и закъуэкъым, куэдым 
гу лърагъэтащ, къыхаха IэщIагъэм и щэху 
Iэджэ нэрылъагъу ящищIащ.

«ЖаIэкIи си фIэщ мыхъуну куэд дыдэ 
щыслъэгъуащ дыздэщыIа еджапIэм. 
Сурэтхэр музейм щахъумэн щыхъуакIэ, 
абыхэм къэралым уасэшхуэ зэрахуищIыр 
гурыIуэгъуэщ. Iэм ищIа сыт хуэдэ IэщIа-
гъэри гува-щIэхами тIорысэ мэхъу, языны-
къуэхэри щыкIуэдыж къыхокI. Ауэ техникэм 
къихьа зыужьыныгъэмрэ Iэмалхэмрэ я 
фIыгъэкIэ мыкIуэдыжу къытхузэтенэн           
куэд щыIэщ. Си щхьэкIэ си фIэщ мэхъу 
цIыхум и псэр хилъхьэу ищIа псэкупсэ хъу-
гъуэфIыгъуэхэм дызытет дунейр нэхъ зэра-
гъэдахэр, цIыхум зэрызригъэузэщIыр. Iэ-
щIагъэ къыщыхэпхкIэ, утезыгъэгушхуэн 
къыболъыхъуэ. Мы еджапIэм щытлъэгъуар 
апхуэдэ защIэщ. Сурэтхэр кхъахэ хъуащ, 
абыхэм уазэреIэзэнур мыпхуэдэущ, жаIэу 
псалъэкIэ къыдгурагъэIуа къудейкъым, дэ 
Iэмал диIащ сурэт зэгъэпэщыжыным еп-      
ха Iуэхугъуэ псоми дыхэтыну. Апхуэдэу дэ 
делэжьащ и пIэм къикIа дагъэ иIэпхъэр 
чэтэным кIэрыгъэзэгъэжыным, лапхъэр 
щы  зэкIэщIэкIам деж игъуэта щыщIагъэхэр 

гъэкIуэдыжыным, сурэт гущIыIум илъэс 
бжыгъэхэм ирахьа фIейр тегъэкъэбзы-
кIыжыным, сэкъат зыгъуэта щIыпIэхэм иIэ-
гъэр щIэ рыщIэу етыжыным, пхузэмыгъэпэ-
щыжыну сурэтым фIэкIуэда IуплъапIэхэр 
къыхэмыщу телъэщIэным, лэч пIащIэ 
щыхуэжыным. Ди лъэныкъуэкIэ апхуэдэ 
лэжьыгъэ щекIуэкIыу сщIэркъым, ауэ 
IэщIагъэлI ухъуну, псэм фIэIэфIу къы хэпха 
Iуэхум ехьэлIауэ зыбужьыну ухуеймэ,                      
 мы псоми хэпщIыкIыпхъэщ. Тхылъ-                       
хэм  къид джыкIауэ фIэкIа, нэгъуэщIкIэ ды-
зыщымыгъуазэ, нахуэу тлъагъуну Iэмал 
зыхуэд гъуэта мы еджэныгъэм къытхузэIуих 
 дунейр щIэщыгъуэщ. СехъулIауэ къызо-
лъытэ мыпхуэдэ Iэмал зэрызгъуэтам                    
папщIэ. ФIыщIэ хузощI ди гъэсакIуэ Вла-
димировэ Иринэ къыдбгъэдилъхьа щIэ-
ныгъэм, дэтлъэгъуа цIыхугъэм папщIэ», - 
жиIащ Къармэ Ланэ.

«Перславль-Залесский къалэр ныб-
жьышхуэ зиIэ, цIыхухэр илъэс миным нэб-
лэгъауэ щыпсэу жылэщ. ДэнэкIэ умыплъэ-
ми, пасэрей лъэхъэнэхэм я акъужьыр 
 къыптолъэщIыхь. Ар мыбдеж щыпсэу 
цIыхухэм зыхащIэми сыщыгъуазэкъым, ауэ 
я щытыкIэм, дуней тетыкIэм къегъэлъа-         
гъуэ пасэрей щIэинхэм пщIэ зэрыхуащIыр, 
абыхэмкIэ зэрыгушхуэр. Тхыдэшхуэрэ щэн-
хабзэшхуэрэ зыдэлъ къалэм а хъугъуэ-
фIыгъуэхэр хъумэным хуэунэтIауэ IуэхущIа-
пIэ зыбжанэ дэтщ. Псалъэм и хьэтыркIэ, 
КъегъэлакIуэм и цIэкIэ щыIэ члисэм, Тхьэ-
нанэ и цIэкIэ щыIэ Бгыщхьэ къулъ шы-
рыфым, Пётр Езанэм и кхъуафэжьейр 
 зы дэт музейм дыщыIащ. Дэтхэнэ зы 
 Iуэху щIапIэми щахъумэ хьэпшыпхэр 
мыкIуэ дыжын, къытщIэувэну щIэблэхэм 
къы ху зэтранэн папщIэ зэзыгъэпэщыж 
 лъэщапIэхэр яIэщ. Тхыдэм, щэнхабзэм 
IэкIэ уатеIэбэ хуэдэу къыщыпщыхъу къа-
лэм щызэхэпхри хьэлэмэтщ, щызыхэпщIэ-
ри къыпхуэмыIуэтэжыну гъэщIэгъуэнщ. 
Арагъэнущ дэри дызыщIагъэдэIу псоми за-
щыдмыгъэнщIу дерсхэм дыщIыхэтар, 
къытхуагъэфащэ лэжьыгъэхэм дигури ди 
псэри етауэ дыщIыпэрытар. Сэ срогушхуэ 
Попков Виктор и «Театр Иныр зэрызэра-
гъэпэщыж теувапIэхэм», Делла-Вос-Кар-
довская Ольгэ и Iэдакъэ къыщIэкIа «Нев-
ский Александр и члисэм ухуэзышэ 
 дэ кIуеипIэ» икIи «ДэкIуеипIэмрэ хьэгъуэм- 
рэ» сурэтхэм «псэщIэ» къаIузы гъэкIыжахэм 
сазэрыщыщым, а IэдакъэщIэкI дахэхэм я 
тхыдэм си цIэри епхауэ зэрыщытынум», - 
жиIащ  Ету Илонэ.

Псалъэм къыдэкIуэу жытIэнщи, «Театр 
Иныр зэрызэрагъэпэщыж теувапIэхэм» 
сурэтыр 2024 гъэм Третьяков зэшхэу Павел-
рэ Сергейрэ я цIэр зезыхьэ Къэрал сурэт 
уты кушхуэм Попков Виктор къы щы зэ-
Iуихыну и гъэлъэгъуэныгъэм хэтынущ.

Къармэ Ланэрэ Ету Илонэрэ фIыщIэ хуащI 
я IэщIагъэм хэлъ щэхухэм зыщагъэгъуэзэну 
Iэмал къезыта я гъэсакIуэхэм, егъэджа-
кIуэхэм, КъБКъУ-и дизайнымкIэ и колледжым 
и унафэщIхэм. Дэри ди гуапэщ адыгэ хъы-
джэбзхэр зыщыгуфIыкI Iуэхугъуэ дахэр я 
насып къызэрихьам, дыщогугъ ди щIына-
лъэм и IэрыщI хъугъуэфIыгъуэхэр мы  кIуэ ды-
жу къызэтенэнымкIэ я фIагъ езы гъэкIын 
IэщIагъэрылажьэ нэс къахэкIыну.

ШУРДЫМ  Динэ.

КъБР-м и Iэтащхьэ КIуэкIуэ Казбек яIущIащ я щхьэ Iуэху-
кIэ зыкъыхуэзыгъэзахэм.

 
РЕСПУБЛИКЭМ щыпсэухэр нэхъыбэу зыщIэупщIэр дзэ Iуэху 

хэхам зи Iыхьлы хэт унагъуэхэм защIэгъэкъуэн, медицинэ 
Iэмэпсымэ лъапIэхэр къэзымыщэхуф, узыншагъэкIэ сэкъат 
зиIэ сабийхэм я адэ-анэхэм мылъкукIэ ядэIэпыкъун хуэдэ 
Iуэхухэрт. 

Языныкъуэ лъэIухэр псэупIэ-коммунальнэ хозяйствэм и 
лэжьыгъэм, псэукIэр егъэфIэкIуэным епхат. 

Республикэм и Iэтащхьэм зыщIыхуагъэза Iуэху псоми яужь 
ихьащ, дэтхэнэ зыри зэрагъэзащIэр УнафэщIым и нэIэ щIэтщ. 

КъБР-м и Iэтащхьэ КIуэкIуэ Казбек 
 республикэм къыщрахьэжьа ухуэныгъэ-
зэгъэпэщыжыныгъэ лэжьыгъэшхуэхэр 
зэрекIуэкIым зыщигъэгъуэзащ.

АБЫХЭМ ящыщщ Налшык къалэ и по-
ликлиникэ №1-м и унэщIэр. ЩIыналъэм и 
Iэтащхьэм къыхигъэщащ республикэм 
узыншагъэр хъумэнымкIэ и IэнатIэм деж-
кIэ ар мыхьэнэшхуэ зиIэ ухуэныгъэу зэ-
рыщытыр. Абы и проектыр къыдаIыгъащ 
УФ-м и Правительствэмрэ Узыншагъэр 
 хъумэнымкIэ и министерствэмрэ.

ПоликлиникэщIэм зы лэжьэгъуэ махуэм 
цIыху 500-м дэIэпыкъуныгъэхэр щагъуэты-
нущ. Мы зэманым медицинэ Iуэху щIапIэм 
Iуэхутхьэбзэ яхуещIэ цIыху мин  80-м нэб-
лагъэм. УнэщIэ зыхуащIыр иджы здэ-
щыIэм 60 гъэхэм я пэщIэ дзэм ягъэIэп-
хъуауэ щытащ, медицинэ IэнатIэм и жып-
хъэхэм хуэкIуэну зэрагъэ пэ щыжри. Абы  
къекIуалIэ цIыхухэм я бжыгъэм кIуэ пэтми 
зэрыхэхъуэм къыхэкIыу, унэм щIэмыхуэж 
хъуащ.

«УхуэныгъэщIэм и проектыр поликлини-

кэхэм я иджырей жыпхъэщIэхэм тету яуб-
зыхуащ, абы щылажьэхэми къекIуалIэ 
цIыхухэми я тыншыпIэм сыт и лъэны къуэкIи 
ар хуэщIауэ щытынущ», - жиIащ КIуэкIуэ 
Казбек. 

Сымаджэхэр чэзум хэтынукъым, иджы-
рей Iэмэп сы мэ щIэ хэр къыщагъэсэбэ пы-
нущ, цIыхухэм хуащIэ медицинэ Iуэхут-
хьэбзэхэм  я  фIагъым  хэгъэхъуэным  я         
къару псори ирахьэлIэнущ. Поликлини-
кэщIэм хэтынущ эндоскопиемкIэ, реаби-
литацэмкIэ, функциональнэ диагности-
кэмкIэ къу дамэхэр. Апхуэдэу абы щылэ-
жьэнущ лышх къызэузхэм щыдэIэпыкъу 
центр, иджырей ла бораторэ. Сыма-
джэхэр зэрыщIыхьэ бжэхэр  зэхэгъэщ-
хьэхукIауэ щытынущ. Узы фэ зэрыцIалэ 
зиIэхэм  папщIэ Iуэ хущIапIэм бжэ щхьэ-
хуэ хэлъынущ. 

Медицинэ IуэхущIапIэщIэр республикэм 
и поликлиникэ IэнатIэм и амбулаторэ-диаг-
ностикэ центрыщIэ лъэщ хъунущ.

УхуакIуэхэм унэм и еплIанэ къатыр 
 дращIеин щIадзащ, лэжьыгъэхэр зэрауб-
зыхуам тету йокIуэкI.

Школым хуагъэхьэзыр

КЪЭРЭШЕЙ-ШЭРДЖЭС. Республикэм 
и щыхьэр Черкесск гъэ еджэгъуэщIэм 
щIидзэжыным мазэ иIэжу щызэхаублащ 
«Школым щIэтIысхьэжынухэм ядэIэпы-
къу» урысейпсо Iуэхур.

ПСАПЭ зыпылъ Iуэхум хэтщ Урысей МВД-
м Черкесск къалэм щиIэ къудамэм балигъ 
мыхъуахэм я IуэхухэмкIэ и инспекторхэмрэ 
КъШР-м щыIэ МВД-м дэлажьэ Жылагъуэ 
советымрэ. Абыхэм унагъуэ хуэмыщIахэм 
ящыщу плIым я сабийхэу 8 школым ху-
агъэхьэзыращ. 

«Экологистикэ» щIыналъэ опера-
торым и лэжьакIуэхэм иджыпсту бэ-
лэрыгъыпIэ яIэкъым. Фэтэр куэду 
зэхэт унэхэм егъэщIылIа, кIэрыхубжьэ-
рыхухэр зрадзэ контейнерхэм нэхъри            
я нэIэ трагъэтын хуей мэхъу, дунейм и 
хуабэгъуэм абыхэм пхъэнкIийр щы-
зэтрихьэу мэ ямыщIын папщIэ.  Уэш-
хышхуэ  къешха нэужь контейнерхэм 
уе кIуэлIэну гугъщи,    языныкъуэ хэм 
пакетхэр здахьын  хуейм намыхьэсу 
зрагъэтIылъэкI,  псэущхьэхэмрэ бзу-
хэмрэ зэбграпхъ.

ДУНЕЙМ и хуабэгъуэм узыншагъэмрэ 
щIыуэпс къабзагъэмрэ ехьэлIауэ, кIэ-
рыхубжьэрыхум шынагъуэ щхьэхуэхэр 
къы дэкIуэнкIэ мэхъу. Хабзэм къемызэ-
гъыу къэунэхуа пхъэнкIий  идзыпIэхэр, 
зэрыхабзэу, ягъэсеиж. Къапщтэмэ, 
илъэс кIуам апхуэдэ щIыпIэу 70-м нэб-
лагъэ Налшык и Iэгъуэблагъэм щагъэ-
къэбзащ. ЕрыскъыхэкIхэр къэгъэнауэ, 
цIыхухэм къагъэсэбэп пластик, тхы-
лъымпIэ, дзэху пкъыгъуэхэм къахэхъуэ 
мы хъумэ, дяпэкIи хэ щIыну фIэщщIы-
гъуейщ. 

«Экологистикэм»-м и лэжьыгъэм къы-
хэ зыгъахъуэхэм ящыщщ цIыхухэм уасэ 

ШколакIуэхэмрэ абыхэм я адэ-анэхэмрэ 
фIыщIэшхуэ хуащIащ инспекторхэм, поли-
цэм и лэжьакIуэхэмрэ жылагъуэ Iуэхум хэт-
хэмрэ. КъШР-м Сабийхэм защIэгъэ-
къуэнымкIэ и лъэпкъ центрым къыхилъхьа 
Iуэхур фокIадэ пщIондэ екIуэкIынущ. 

Ухуэныгъэр и кIэм нагъэс

АДЫГЕЙ. Къэрал Думэм къыщыхагъэ-
щащ Адыгейм Херсон и Геническ районым 
зэрызыщIигъакъуэр. 

«УРЫСЕЙ зэкъуэт» партым къыхилъхьа 
цIыхубэ программэм ипкъ иту, 2023 гъэм и 
мэлыжьыхьым Адыгейм Геническ иухуэн 
къыщыщIидза МФЦ IуэхущIапIэр и кIэм не-
гъэс. Иджыпсту IэщIагъэлIхэр йолэжь унэм и 
кIуэцIыр зыхуей хуэгъэзэным, абы къегъэ-
щIылIа щIыпIэр зэпэщ щIыным. 

Адыгей Республикэм и лэжьакIуэ гупым и 
унафэщI Хьэткъуэ Хъызыр зэрыжиIамкIэ, аб-
деж щагъэув электрокъарур зыхъумэ уэзды-
гъэхэр, сабийхэм яIэнущ щыджэгун утыку, 
псыкъелъэ, лъэс лъагъуэхэр ящI. Зыхуеину 
псори къащэхури яшащ. 

Ухуэныгъэр щекIуэкI щIыпIэм щыIа, Къэрал 
Думэм и депутат, «Урысей зэкъуэт» партым 

Херсон областым щиIэ къудамэм и секретарь 
Кастюкевич Игорь жиIащ щIыналъэм зи нэIэ 
тетхэр ухуэныгъэхэм зэрелIалIэр, зэхэкъута-
хэр зыхуей зэрыхуагъэзэжыр. 

МФЦ IуэхущIапIэр къалэкум хуозэ, цIыху 
куэд щызэблэкI паркым и гъунэгъущ. Лэжьы-
гъэр шыщхьэуIум и кIэм яухыну я мурадщ. 

УЭРДОКЪУЭ   Женя.

ПоликлиникэщIэр
зэраухуэр зрегъэлъагъу

Зыри гулъытэншэ хъуакъым

КъБР-м и Iэтащхьэ КIуэкIуэ Казбек хуэзащ лэжьыгъэ 
IуэхукIэ Налшык къэкIуа, Кемеровэ областым и губернатор 
Цивилев Сергей. 

ДЫЗЭРЫЩЫГЪУАЗЭЩИ, ди щIыналъэхэм куэд щIауэ          
сату-экономикэ зэпыщIэныгъэхэр я зэхуаку дэлъщ. Нобэ яIэ 
зэхущытыкIэхэр и лъабжьэу къулыкъущIэхэм Iэ щIадзащ 
щIэныгъэ-техникэ, щэнхабзэ, сату-экономикэ зэдэлэжьэны-
гъэмкIэ зэгурыIуэныгъэщIэм. 

«Цивилев Сергей фIыщIэ хуэсщIащ ди республикэм 
къызэрыкIуам папщIэ. Си фIэщ мэхъу ди зэхуэзэр Къэ -
бэрдей-Балъкъэрымрэ Кузбассымрэ я зэпыщIэныгъэм къа-
руущIэ зэрыхуэхъунур», - щетх КIуэкIуэ Казбек и телеграм-         
каналым. 

ДяпэкIи зэдэлэжьэнущ
Щэнхабзэ щIэинхэр яхъумэу

щIату драгъэшын хуей кIэрыхубжьэ-
рыхухэр, псалъэм папщIэ, ухуэныгъэхэм 
ехьэлIахэр, пхъэн кIий идзыпIэхэм щэхуу 
зэрашэр. Ар лэжьакIуэхэм даш, апщIон-
дэху къапэплъэ  контейнерхэр яунэ щIы-
ныр мэгувэ.

ПхъэкIэбжьэкIэм къыщыщIэдзауэ, жьы 
 хъуа унэлъащIэхэмкIэ иухыжу зэтралъхьа 
самэр дэгъэкъэбзыкIыным хьэлъэзешэ 
машинэрэ бульдозеркIэ сыхьэтитI - 
щыкIэ елэжьу, щIыпIэр тралъэщIэжын 
хуей мэхъу.

Иджыри зэ фигу къэдгъэкIыжынщи, 
Къэ бэрдей - Балъкъэрым хуэдэу пхъэн-
кIий дэ шып щIэр щымащIэ къэгъуэты-
гъуейщ. Иджыпсту къалэм и щIыпIэ псо-
ри шэрхъ зыщIэт контейнерыщIэхэмкIэ 
къызэгъэ пэщащ, щIы щIагъ контейнер-
хэм я бжыгъэми зэрахузэфIэкIкIэ къыха-
гъахъуэ.

Мы зэманым щхьэкъэIэт ямыIэу ди 
къа лащхьэм и къабзагъэм кIэлъоплъ 
коммуналь нэ хозяйствэм и лэжьа кIуэ-
хэри. Къалэдэсхэр къэмыхъей щIыкIэ я 
къалэным пэрохьэ уэрамхэм сабэр тезы-
гъэкъэбзыкI техникэр. Транспорт зе-
кIуапIэхэм къищынэмыщIауэ, абыхэм 
зыхуей хуагъазэ ХьэтIохъущокъуэм и   
жыг хадэм, Дэшхуей хадэм я лъэс зекIуа-
пIэхэри. Абыхэм зыкъыкIэрагъэхуркъым 
 къалэр зыгъэдахэ удз гъэгъа гъэ кIы-
пIэхэм нэхущым псы щIэзыкIэ техникэ 
щхьэхуэхэми. ЗэрыжаIамкIэ, щхъуантIа-
гъэхэм мы махуэ хуабэхэм тIэунейрэ 
псыр зыщIэкIэн  хуейхэри яхэтщ. Псом 
хуэмыдэу абыхэм я  нэIэ тетщ гъатхэм 
щIыпIэ-щIыпIэкIэрэ щы хаса жыгыщIэ 
цIыкIухэм. Абыхэм я лъабжьэхэр иджыри 
зэрыубыдакъым-уатеплъэ къукIмэ, жьы 
пщтырым илыпщIынущ 

 ЛЪОСТЭН  Музэ.

Хуабэм и
Iэужьыр

Иджырей  Iэмалхэр
къагъэсэбэпу

КъБР-м и Iэтащхьэ КIуэкIуэ Казбек, КъБР-м транспор-
тымрэ гъуэгу хозяйствэмкIэ и министр ДыщэкI Аслъэн, 
Налшык къалэ администрацэм и унафэщI Ахъуэхъу Тайму-
раз сымэ тепсэлъыхьащ Аттоевым и цIэр зезыхьэ уэрамым 
щекIуэкI лэжьыгъэр здынэсам. 

Щэбэт кIуам Iэтащхьэм къызэхикIухьа щIыпIэхэм щилъэ-
гъуахэмкIэ ядэгуэшащ икIи жиIащ Аттоевым и цIэр зезыхьэ 
уэрамым тесхэми щылажьэхэми я гуныкъуэгъуэхэр къэлъытэн 
зэрыхуейр. 

Iэтащхьэм а Iуэхур зи пщэрылъхэм къалэн ящищIащ лэжьы-
гъэр зыхуей хуэзэу и чэзум зэфIэха хъунымкIэ яхузэфIэкI къа-
мыгъэнэну, хуэныкъуэмэ, иджыри нэгъуэщI техникэхэр ира-
шэлIэн зэрыхуейр. 

Гъуэгур зэгъэпэщыжын яухыху я нэIэ къытрагъэкI зэрымы-
хъунур щетх КIуэкIуэ Казбек и телеграм-каналым. 

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Я нэIэ трагъэтынущ

КъБР-м узыншагъэр хъумэнымкIэ и министр Къалэ-
батэ Рустам щыIащ Бахъсэн къалэм дэт район сыма-
джэщым и поликлиникэ къудамэ №1-м. Абы зыщигъэ-
гъуэзащ IуэхущIапIэм къыщрахьэжьа зэгъэпэ щы жы-
ныгъэ лэжьыгъэхэр зэрекIуэкIым. 

IЭЩIАГЪЭЛIХЭМ и кIэм нагъэблэгъащ блынхэр гъэIэп-
хъуэным теухуа лэжьыгъэхэр. АдэкIэ я мурадщ пэш 
кIуэцIхэр зэрахьэну, уэздыгъэ кIапсэхэр, псы зэрыкIуэ, 
унэр зэрагъэхуабэ бжьамийхэр зэрахъуэкIыну. 2019 гъэм 
мы IуэхущIапIэр зэрагъэпэщыжащ, абы щыгъуэм уна-
щхьэр, бжэ-щхьэгъубжэхэр  яхъуэжауэ щытащ.

Поликлиникэм и унэр 1974 гъэм яухуащ, ар къатиплIу 
 зэтетщ, махуэ лэжьэгъуэм абы щызэблокI цIыху 750-рэ. 
Медицинэ IуэхущIапIэм зыхуэныкъуэ дэIэпыкъуныгъэр 
щагъуэт абы къепха щIыналъэм щыпсэу цIыху мин 60-м 
нэблагъэм.

Лэжьыгъэхэр зэрекIуэкIыр зригъэлъэгъуа нэужь, мини-
стрым гулъытэ нэхъ зыхуащIыпхъэхэр къыхигъэщу пщэ-
рылъ зыбжанэ ящищIащ. Ахэр хуэунэтIащ IэнатIэр ефIэ-
кIуэнымкIэ щыIэ иджырей Iэмал псори къэгъэсэбэпы-
ным. Апхуэдэу гулъытэ нэхъ зыхуэщIыпхъэхэм ящыщу 
 къигъэлъэгъуащ узыншагъэр хъумэнымкIэ IэнатIэм тех-
никэр къагъэсэбэпу хъыбархэр зэрызэIэпах системэр 
щызэтеублэныр, сымаджэхэр я чэзум щыпэплъэ щIыпIэ 
щхьэхуэр абыхэм я тыншыпIэм хуэщIауэ къызэгъэ пэ-
щыныр. КъищынэмыщIауэ, рентген щащI пэшыр япэ къа-
тым къэхьыжын зэрыхуейми тепсэлъыхьащ.

Зэгъэпэщыжыныгъэхэр «Узыншагъэр хъумэнымкIэ Iэ-
натIэм цIыхухэм япэ дэIэпыкъуныгъэхэр щрат медицинэ 
IуэхущIапIэхэр къэгъэщIэрэщIэжын» щIыналъэ програм-
мэмкIэ ирагъэкIуэкI. Лэжьыгъэхэр мы илъэсым и кIэ 
пщIондэ зэфIагъэкIыну я мурадщ.

ЩХЬЭЩЭМЫЩI Изэ.

Къабзагъэ



Дунейм
щыхъыбархэр

ГъэсэныгъэфIым ухуэзышэ IэмалыщIэ
ЩIэныгъэм и къигъэхъуапIэ нэс

ШыщхьэуIум и хьэуа щIы-
IэтыIэ къабзэм и мэр зэуэ 
къы пIурехьэ, дунейр бжьы-
хьэ хуэплъэ зэрыхъуар зы-
хэпщIэу. Мы махуэхэм уэру 
къыпылъэлъыжащ бзиихум 
и гъэгъахэри. Ахэр мазитI-
мазищкIэ жыгым пиIыгъэщ, 
абыхэм къапих фоумэр 
дэнэкIи къыщыпщIихьэу. 
Иджыпсту ахэр жыг лъаб-
жьэхэм гъуэплъыфэу щызэт-
ри хьащ, тхьэмпэ фIэкIа 
у мыщIэу.

ХЬЭТIОХЪУЩОКЪУЭМ и 
жыг хадэм укъыфIэкIмэ, бзии-
хухэр нэхъыбэу здэщыIэр Нал-
шык и къалэкумрэ «Горнэ» 
хьэблэмрэщ. Ахэр псори жы-
гышхуэ защIэщ, ныбжь зэра -
Iэр къапщIэу. Мы зэманым, 
пщэд джыжьым жьыуэ, ды-
гъэр къэмыплъ щIыкIэ, ком-
мунальнэ хозяйствэм и лэ-

ЩIэныгъэм къыдэуша, зэ-
маным къытхилъхьа интер-
нет бэджыхъым и фIыгъэкIэ 
зэрыгъуэтыжауэ жыпIэ 
 хъунущ дуней псом щытеп-
хъа адыгэ лъэпкъыр. Абы я 
лэжьыгъэшхуэ хэлъщ интер-
нет напэкIуэцIхэм къыщы зэ-
рагъэпэщ утыку зэхуэ мы-
дэхэм. Абыхэм ящыщ зыщ 
адыгэу цIыху мин 90-м нэб-
лагъэ зэхуэзышэса, Уры-
сейм и къалэшхуэхэм, хамэ 
къэралхэм щыIэ ди лъэп-
къэгъу цIэрыIуэхэм, щIалэ-
гъуалэм и зыужьыныгъэм, 
щIэблэм адыгэбзэр яIу-
рылъ рэ хабзэм тету гъэ сэ-
ным теухуа теплъэгъуэ щхьэ-
пэхэр ди пащхьэ къизылъ-
хьэ, илъэси 8 хъуауэ зи 
лэжьыгъэр зэпымыу «Чер-
кесский ренессанс» на-
пэкIуэцIыр. ИрагъэкIуэкI лэ-
жьыгъэм тедгъэпсэ лъы хьы-
ну зыхуэдгъэзащ Iуэху щхьэ-
п эм и къызэгъэпэщакIуэ 
Жылэгъащтэ Хьэчим. 

 - 2013 гъэм жэпуэгъуэм и 
14-м «ВКонтакте» сайтым 
«Черкесский ренессанс» 
(«Адыгэм я къэщIэрэщIэжы-
гъуэ) напэкIуэцIыр къыщы зэ-
дгъэпэщауэ щытащ. Иужь-
кIэщ ар Къэбэрдей-Балъкъэр 
щIыналъэ щIалэгъуалэ зэ-
гухьэныгъэ щыхъуар, 2015 
гъэм и фокIадэ мазэм. Абы         
и лэжьыгъэр хуэунэтIащ 
адыгэ щIалэгъуалэр жыла-
гъуэ Iуэхухэм къыхэшэным, 
адыгэбзэмрэ щэнхабзэмрэ 
хъумэным, лъэпкъым къы хэ-
жэныкIа щIэныгъэлIхэр, узэ-
щIа кIуэхэр щIэблэм егъэ цIы-
хуным. Зэгухьэныгъэм мура-
дышхуэхэр, къалэнышхуэхэр 
иIэщ, ахэр хуэгъэпсащ Iуэху-
гъуэ куэдым: щIалэгъуалэм и 
гупсысэкIэм къыщыщIэдзауэ 
щыIэкIэ-псэукIэм и лъэны-
къуэ зэмылIэужьыгъуэхэр 
къы  зэ рызэщIэдубыдэнум 
дыху щIокъу. Ауэ псом нэхърэ 
нэ хъыщ хьэр къытщIэувэ 
щIэб лэр зэ рыа дыгэр ящIэжу, 
я анэдэлъхубзэм ирипсалъэу, 
ди адэжьхэм нобэм къахьэса 
хабзэр яхъумэу, ахэр   дунейп-
со утыкум ирахьэфу, лъэп-
къыпсэу къэгъэхъунырщ. 

- «Черкесский ренес -                
сан с»-р щIалэгъуалэ зэгу-
хьэныгъэу зэрыщыIэ илъэ-
сийм къриубыдэу зэгухьэ-
ныгъэм игъэзэщIам, илэ-
жьам и гугъу уэзгъэщIынут, 
Хьэчим.

- Интернет напэкIуэцIу ды-
къежьами, ди зэфIэкIхэр 
 цIы кIу тэкъым, дэ къыхэтлъхьа 
Iуэху зыбжанэ адрей жыла-
гъуэ зэгухьэныгъэхэми, уеб-
лэмэ щIыналъэ, къэрал, ду-
нейпсо мыхьэнэ зиIэ IуэхущIа-
пIэхэм къызэдащтэри, ягъэ зэ-
щIащ. Псалъэм и хьэтыркIэ, 
адыгэбзэм нобэ ди гъащIэм 
щиубыд мыхьэнэм, ар мы-
кIуэдыжын папщIэ лэжьып-
хъэхэм теухуауэ Къэбэрдей-
Балъкъэр Республикэм и Пар-
ламентым мызэ-мытIэу сы-
къыщыпсэлъащ, а Iуэхугъуэ 
дыдэр Къэрэшей-Шэрджэ-
сым щекIуэкIа зэIущIэми къы-
щысIэтащ, хамэ къэрал щып-
сэу адыгэхэр Урысейм и 
цIыхуу къалъытэным пыщIа 
хабзэхэр нэхъ тынш щIыным 
теухуа тхыгъэ Урысей Феде-
рацэм и Федеральнэ Зэ-
хуэсым ФедерацэмкIэ и Со-
ветым и утыку къисхьащ. 
 КъищынэмыщIауэ, студент-
хэм я дунейпсо фестивалым 
щыдгъэлъэгъуащ адыгэм и 
щэнхабзэр, хабзэр, фащэр. 
КъБР-м и Парламентым и 
ЩIалэгъуалэ палатэм щIы-
гъуу «Адыгэ хабзэ», «Дебаты» 
зыфIэтща щIыналъэпсо зэ  -
хы хьэхэр, зэпеуэхэр едгъэ-
кIуэ кIащ. «Дебаты» проектым 

«Сквер 100-летия» зыгъэпсэхупIэм хыхьэу яухуа гъуа з-
джэ галереем щагъэлъагъуэ художник Аккизов Керим и 
лэжьыгъэхэр. Ар тыгъэфIщ иджырей сурэтыщI гъуаз-
джэм дихьэххэм я дежкIэ. 

ВЫСТАВКЭР къызэIуахащ ХудожествэхэмкIэ Урысей 
 академием и академик Ступин Сергейрэ КъБР-м и Су-
рэтыщIхэм я зэгухьэныгъэм и унафэщI Къаныкъуэ Жан-
нэрэ. 

«Здесь и сейчас» выставкэм хагъэхьащ лэжьэкIэ зэмы-
лIэужьыгъуэхэм тету ящIа сурэт 50-м нэблагъэ. Дэтхэнэми 
щIэщыгъуэ щыхъун, игу дыхьэн лэжьыгъэ къызэрыщи-
гъуэтынум шэч хэлъкъым, ди нэкIэ тлъэгъуам тыдощIыхьри.

- Илъэс 20 - 25-рэ гъуэгуанэ къэзыкIуа си лэжьыгъэхэм 
ящыщ къэсщтэжри, абыхэм ящIэлъ гупсысэхэмрэ лъапIэ-
ныгъэхэмрэ къэзгъэлъэгъуэну мурад сщIащ. БлэкIам 
нобэрей нэкIэ еплъыжын хуейщ, - жиIащ Аккизов Керим. 

- Керим ящыщщ нэхъ Iуэху бгъэдыхьэкIэ къызэрымыкIуэ 
зиIэ ди сурэтыщIхэм, зэфIэкI зиIэхэм, - къыхигъэщащ су-
рэтыщI Тхьэзэплъыж Руслан. - И лэжьыгъэхэр узыгъэгуп-
сысэщ, щIэ гуэр зыхэплъагъуэщ.

Аккизовхэ я унагъуэ цIэрыIуэм я зэфIэкIым нэгъуэщI щIы-
налъэхэм щыпсэухэри щыгъуазэщ. Абыхэм я лэжьыгъэ-
щIэхэм зэпымыууэ поплъэ, дахагъэрэ купщIэкIэ гъэнщIа-
щи.

Выставкэм зыкърагъэхьэлIащ гъуазджэм и цIыхухэм, 
сурэт щIыным дихьэххэм, ди щIыналъэм зыплъыхьакIуэ 
къэкIуахэм. Гъэлъэгъуэныгъэр шыщхьэуIум и кIэ пщIондэ 
лэжьэнущ.

БЖЬЫХЬЭЛI  Розэ.
Сурэтхэр  КЪАРЕЙ  Элинэ  трихащ.

«ГОЛОСА России» Iуэхум 
и къызэзыгъэпэщакIуэхэм  
я мурадщ Урысейм щып-    
сэу лъэпкъхэм я макъамэм, 
зэрыхъукIэ, нэхъыбэу ща-

ЩIэблэм хуэлажьэ
зэгухьэныгъэ

хэтащ Къэрэшей-Шэрджэс, 
Адыгэ республикэхэм я щIа-
лэгъуалэри. Ар урысыбзэкIэ 
едгъэкIуэкIауэ щытащ лъэпкъ 
зэмылIэужьыгъуэхэм - ады гэ-
хэм, балъкъэрхэм, къэрэшей-
хэм, нэгъуейхэм абазэхэм, 
урысхэм, къэзакъхэм, ер-
мэлыхэм - щыщ ныбжьы щIэ-
хэр зэрыхэтам къыхэкIыу. 
Къы хэгъэщыпхъэщ псапэ зы-
пылъ Iуэху зэрыдгъэзащIэри. 
Абыхэм ящыщу тIум нэхъ 
 заубгъуат - «Псапэ», «Я благо-
дарю» фIэщыгъэм щIэту 
 едгъэкIуэкIахэм. Ахэр цIы ху-
хэр зыхуэныкъуэ икIи сэбэ-
пышхуэ зыпылът, ауэ, ди жа-
гъуэ зэрыхъунщи, мылъкукIэ 
зыкъытщIэзыгъэкъуэн ды-
мыгъуэту, къызэтедгъэу-
выIащ. Iэмал имыIэу зэтеуб-
лэжын хуей Iуэхугъуэу къызо-
лъытэ. ИджыпстукIэ щIэблэм 
я зэфIэкIхэр къызэкъуахы-
нымкIэ дэIэпыкъуэгъу дахуэ-
хъун папщIэ, щIалэгъуалэ 
проектхэм ди лэжьыгъэр нэхъ 
тедгъэщIэну тедухуащ. Абы 
папщIэ къызэдгъэпэщащ 
«Хьэ щIэщ» зыфIэтща хэщIа-
пIэр. Мы гъэм къэралым ит 
грант къэтхьащи, абыкIэ ды-
зы хуэ ныкъуэ Iэмэпсымэхэм-
рэ хьэп шыпхэмрэ къэтщэ хуж-
мэ, ди «ХьэщIэщым» и бжэр 
щIалэгъуалэм яхузэIухащ. 
Быдэу си фIэщ мэхъу ар щIа-
лэгъуалэ зэчиифIэм я зэ-
хуэсыпIэ, дэ Iэпыкъуэгъу ща-
гъуэт, я хъуэп сапIэхэр нэ-
хуапIэ щыхъу, щхьэпагъ 
пылъу я зэманыр щагъакIуэ 
хэщIапIэ зэрыхъунур. 

- Адыгэхэм хьэщIэщ яIэу 
щытащ… 

- Пэжщ. Адыгэм и хьэ щIэ-
щыр елIэлIапэу иухуэрт, хьэп-
шып нэхъыфI дыдэу иIэхэм-
кIэ игъэщIэращIэрт, и хьэщIэ-
ми пщIэшхуэ хуищIырт, ерыс-
къышхуэ къыхуиIэтырт, 
зэ  хъуэп сари тыгъэу иритырт. 
КъищынэмыщIауэ, абы щIы-
гъуу Iэнэм ягъэтIысырт пщIэ 
зыхуащIу къуажэм дэс лIы 
цIэрыIуэхэр. Абыхэм зэманыр 
зэрыкIуэм гу лъамытэу, уэр-
шэру, хъыбарыжьхэр жаIэжу 
зэхэст. Дауи, нэхъыжьыфIхэм 
я Iэнэзехьэу ящ хьэ щыт щIа-
лэгъуалэми хьэ щIэ щым щы-
зэхах IуэрыIуатэм Iущыгъэ 
къыхахырт. Мис ахэращ ди 
«ХьэщIэщым» и лэ жьыгъэри 
зытегъэпсыхьауэ щы тынур. 
Нобэрей махуэм, гъа щIэм        
къигъэув Iуэхугъуэ хэм теу-             
хуауэ дгъэпсэлъэну нэхъы -
жьыфIхэр къедгъэблэгъэ-
нущ, абыхэмрэ щIалэгъуа-
лэмрэ я дуней еплъыкIэкIэ, 
гуп сысэкIэ зэрыщIэн папщIэ. 
Дэ фIыуэ къыдгуроIуэ ди лэ-
жьыгъэр зылъахъэ Iуэхугъуэ 
гуэрхэм дызэрырихьэлIэнури, 
псори дызэрыхуейм хуэдэу 
зэрымыхъунури. Абыхэми ды-
хуэ хьэзырщ. Псом нэхърэ 
 нэхъыщхьэр - а зэIущIэхэр 
егъэ  кIуэ кIынырщ, абы ады-
гэбзэ щыгъэIунырщ. Дэ зыми 
 улахуэ къыдитыркъым.                 
Грант зэпеуэхэм дыхы хьэурэ               
мылъку гуэр къытхэ хъуами, 

дызэрылэжьэн Iэ мэп сымэхэр 
къритщэхуащ. Аращ ди зэ-
гухьэныгъэм хэщIапIэ имыIэу 
дыкъыщIэгъуэгуры кIуар. Ауэ 
ди хьэщIэщыр нэдгъэсмэ, 
Iуэхур нэхъ тынш хъунущ. 

- Лъэпкъыр зыхуэныкъуэ 
дыдэщ узыпэрытыр, Хьэ-
чим. ИпэкIэ уплъэмэ-щэ? 
Сытхэр иджыри уи мурад?

- Дауи, нобэ дыздынэсам 
ды къыщыувыIэнукъым. Сэ 
мурадышхуэхэр сиIэщ. Пса-
лъэм папщIэ, ЩIалэгъуалэ 
Хасэ къызэдгъэпэщыну ди 
 гугъэщ, абы къекIуалIэхэр 
щIы налъэ, урысей, дунейпсо 
Iуэ хухэм хэдгъэхьэнущ. Ды-
хуейт лъэпкъым къыхуэ сэ-
бэпыну лэжьыгъэхэр утыкум 
изыхьэн щIалэгъуалэ дгъэ-
хьэ зырыну. Къищынэмы-
щIауэ, лIы гъэм, хахуагъэм я 
щапхъэ хэкупсэхэм теухуа 
 фильмхэр адыгэбзэкIэ зэдзэ-
кIыным зеттащ. Апхуэдэу, 
«Последний самурай», «Гла-
диатор» жыхуиIэ фильмхэр 
зэдзэкIын щIэддзэнущ. Зэры-
гурыIуэгъуэщи, ахэр пщIэн-
шэу къыддэлэжьэну зэдзэ-
кIакIуэхэращ зыщIынур. 
Мылъ кукIэ зыкъытщIэзыгъэ-
къуэн щыIатэмэ, адыгэбзэм 
къидгъэтIасэ фильмхэри 
псысэхэри нэхъыбэ хъунут.  
Ди зэманыр апхуэдэщи, са-
бийхэм телефоныр яIэ щIэ-
кIыркъым, зэпымычу псысэ-
хэм йоплъ. Ахэр адыгэбзэкIэ 
щыIэу щытатэмэ, сабийхэми  
я анэдэлъхубзэм япэ уры-
сыбзэр къафIищынтэкъым. 
Мы Iуэхум гупсысэ нэхъыщ-
хьэу хэлъыр - щIалэгъуалэмрэ 
сабийхэмрэ анэдэлъхубзэр 
нэхъыбэрэ зэхегъэхынырщ. 
Къи щынэмыщIауэ, зи IэщIа-
гъэ-щIэныгъэкIэ бжьыпэр зы-
Iыгъ, лъэпкъым къыхэжа ны-
кIа цIыху щэджащэхэмрэ щIа-
лэгъуалэмрэ зэрыдгъэцIы-
хунущ, зэдгъэпсэлъэнущ. Гу 
зэ  рылъыттащи, апхуэдэ зэIу-
щIэхэм яужькIэ щIэблэм я ду-
ней еплъыкIэм зехъуэж. Зэры-
жаIэщи, щэрэ зэхэпх нэхърэ 
зэ плъагъумэ нэхъыфIщ. 

- ЗищIысымрэ зыщы щым-
рэ ящIэжу нобэрей гъащIэм 
екIурэ-ещхьу хэпсэукIын 
щIа лэгъуалэ гъэсэнырщ уи 
гупсысэ нэхъыщхьэр, кIэщIу 
жыпIэмэ…

- Дунейм лъэпкъ куэд тетщ. 
Дэтхэнэми езым и щэнхабзэ, 
бзэ, теплъэ иIэжщ. Быдэу си 
фIэщ мэхъу лъэпкъыр лъэпкъ 
зыщIыжыр бзэр арауэ зэ ры-
щытыр. Адыгагъэр я гъуазэу, 
адыгэбзэр яIурылъу, хабзэм 
тету псэун, къэзыхъуреихь 
лъэпкъэгъуэм хэмышып сы-
хьын щIэблэ гъэсэныр ди къа-
лэн нэхъыщхьэу къыдолъытэ. 

- Ар Iуэхушхуэщ, Хьэчим. 
УзыпэщIэувар быдэу къыб-
гурыIуэжу иужь уихьащи, ди 
гуапэщ уи мурадхэр къо-
хъулIэну, уи къару пэлъэщыну!

- Упсэу! ТлъэкI къэдгъэнэн-
къым. 

Епсэлъар 
ФЫРЭ Анфисэщ. 

Зи псэупIэ зыхъуэжхэм я 
бжыгъэр къэзыбж «Финэкс-
пертиза» IуэхущIапIэм къы-
зэритымкIэ, 2022 гъэм и за-
къуэ хамэ къэралхэм къи-
кIри, Кавказ Ищхъэрэм къэ-
Iэпхъуащ цIыху мини 177, 
3-рэ. Абыхэм ящыщу мин 
25,2-р - Къэбэрдей-Балъ-
къэрым. 

РБК хъыбарегъащIэ Iэна-
тIэм къызэригъэлъагъуэм-
кIэ, 2022 гъэм и япэ Iыхьэм 
КИФЩI-м къэIэпхъуащ цIыху 
мин 75,9-рэ. ИIэпхъукIахэм я 
бжыгъэр мин 85, 2-м нос. 
Къэбэрдей-Ба лъкъэрыр 
къап щтэмэ, абы икIащ цIыху 
минрэ щитхум нэс. Кавказ 
республикэхэм ящыщу Ин-
гушым и закъуэщ зи цIыху 
бжыгъэм хэхъуэр. Зи ишэ-
гъуэ-къэшэгъуэ ныбжьым ит-
хэр зэрыIэпхъукIхэм Къэ-
бэрдей-Балъкъэрри хеубы-
дэ. 

ЩIалэгъуалэр Хэкум йокI. 
Къуажэхэр нэщI мэхъу, бзэр 
мэкIуэдыж, хабзэр зекIуэ-
жыр къым.  Хэт а тхьэусыха-
фэ хэр зэхэзымыхари абы 
щхьэу сыгъуэ щхьэхуэ къы-
хуэзымыгъуэтари? Ауэ щы-
хъукIэ, мис, бжыгъэхэм къы-
зэрагъэ лъагъуэмкIэ, ди щIы-
пIэр зы фIэжэнэтхэр кIуэ пэт-
ми нэхъыбэ мэхъу. Хэмыхъуэр 
ар зэрыпэжыр и быным и 
фIэщ зыщIыфын адыгэ адэ-
анэхэм я бжыгъэрщ. 

Нобэ псэлъэгъу къытхуэ-
хъуа Буранов Бахъшилло Уз-
бекистаным щыщщ. Налшык 
къа лэм «ЩхъуантIагъэхэр 
щащэ бэзэр» жыхуиIэм и 
курыкупсэм плов ещэри тетщ, 
абдеж дыдэм щыт шхапIэр 
игъэлажьэу. 

«Сэ сызыхуеджар пщафIэ 
IэщIагъэрщ, - къыджеIэ псэ-
лъэн нэхърэ лэжьэну нэхъ 
къы зэрищтэр къызыпкърыщ 
Бахъшилло. - Узбекистаным 
сы щезыгъэджа си егъэджа-
кIуэращ Налшык япэу къэ-
кIуар. Абы и чэнджэщкIэ се-
плъыну сыкъежьэри, цIыху-
хэр сигу ирихьащ, я зэхэ ты-
кIэхэр, я псэукIэхэр гунэс 
сщы хъуащ. Щыпсэухэр зэры-
муслъымэнри сфIэфIт. Ара-
ти, сыщылэжьэн щIэздзэри, 
мис, илъэс 30 хъуащ абы 

Лэгъупэжь Бахъшилло
 лъандэрэ. Си бынищыр 
 къыщалъхуар Налшыкщ.    
Зэм Узбекистаным кIуэжу, 
зыгъэп сэхугъуэхэм мыбы 
щыIэу, апхуэдэу дыпсэуащ. 
Си  щхьэгъусэр Бухъэра           
дохутыру  щолажьэ. Иджы           
ди бынхэри ин хъуащ. Си          
къуэм къезгъэшащ, си пхъур 
езгъэшащ. А псори Нал-      
шык сы щылажьэурэ зэхуэ-
хъуащ». 

Ди упщIэхэр къезыгъэбла 
щхьэусыгъуэхэр къызыгу ры-
мыIуэ мы сатырхэм къеджэ-
ну си фIэщ хъуркъым. Къы-
дэкIуэтей щIэблэр, пхъашэ 
дыдэу жытIэмэ, адыгэну 
хуеижыр къым, я адэ-анэхэр 
къы зэрагъапцIэр зы пса-
лъэщ: «Сыт мыбы щыIэр?» 
Ахъшэр уэсу къащытелъа-
лъэ щIыналъэ гуэр къагъуэ-
тауэ ди фIэщ ящIа нэужьи, а 
псор унагъуэ къалэн ягъэ зэ-
щIэну зэрыхуэмейм къари-
гъэгупсысауэ гурыщхъуэ 
 уе гъэщI. Пэжщ, адыгэ хаб-
зэр ткIийщ. УмынасыпыфIэну 
къып хуидэркъым. Ауэ насы-
пыр ахъшэращ жиIэу зы пса-
лъэжьми   дыщыхуэзакъым. 

Бахъшилло зэрыжиIэмкIэ, 
езыми Налшык щыIэ и лъэп-
къэгъухэми фейдэ къызы-
хахыр узбек сомымрэ урыс 
рублымрэ я зэхущытыкIэрщ. 
«Узбекистаныр область 15 
 мэ хъу, - жеIэ Бурановым. - 
ЦIыхур куэдщ, лэжьапIэн шэ-
хэр нэхъыбэжщ. Ди улахуэ-
хэр цIыкIущи, унагъуэр абы 
къыщысхуэIэтынутэкъым, 
Нал  шык сыкъэмыкIуамэ». 

«Дапщэ мазэм къыпхэ-
хъуэр?» - жысIэу, семыупщIу 
схуэ шэчынут? 

«Мазэм и кIуэцIкIэ сом мин 
30 - 35-м нэс къытIэрохьэ, - 
къы зет жэуапу. - Лэжьыгъэр 
нэхъыбэ щыхъукIэ, сом мин 
40-м нэс къыщытхэхъуи 
 къытхуохуэ. НэщI мазэм и 
кIуэцI кIэ мэжджытхэм ды-
къыщIэмыкIыу дыщы щы ла-
жьэ щыIэщ». 

Бахъшилло езыр пщафIэ 

къудейкъым, гъэсэнхэри 
 къещтэ. Къалэжьым и ны-
къуэр еджакIуэхэм стипендие 
папщIэу къахуэнэу, и ны-        
къуэр - еджапщIэу, Бахъшил-
ло цIы хуищ игъэсакIэщ: ады-
гитIрэ зы балъкъэррэ. Адыгэ 
щIалэхэр иджы Головко уэра-
мым тет шхапIэм щолажьэ, 
балъкъэрыр щыпщафIэр 
Къэщкъэтаущ. 

Узбек уэршэрэгъу къыпхуэ-
хъуауэ, пловым теухуа щэху 
гуэр къыпкърумыхыу укъыб-
гъэдэкIыжынт? ЗызгъэIэзэ 
пэтми, узбекхэм я деж плов 
къыщысщэхуху, сигурэ си 
щхьэрэ зригъэбгъэжу, абы-
хэм ейр нэхъ IэфIу къы зэ-
рыщIэкIымкIэ зыхузоумыс си 
псэлъэгъум. КъыпогуфIыкI. 
«Ухуейти уэ!» - жиIа къы-
щIэкIынщ игукIэ. Пэж дыдэу, 
мы  узбекым ищIа пловым 
лыми, пхъыми, прунжми 
ящIэлъ IэфIыр щхьэхуэ-
щхьэ хуэу фIэкIа щызы хэп-
щIэр къым. Уз бек хэм а щыри 
зэдагъэ лэжьэф, зым и Iэ-
фIыр адрейм игъэбагъуэу. 

АдэкIэ зыжетIахэр зэрыщы-
тыххэу сотх, щхьэж зыхуейр 
къыхихыжын хуэдэу. 

- Лыр щабэ хъун папщIэ сыт 
пщIэн хуейр? 

- Лыр лыфIу щытын хуейщ. 
- ЛыфIкIэ узэджэр сыт? Мэ-

лыл? Былымыл? 
 - Былымыл яукIагъащIэ. 

Зэманым укIэлъыплъурэ, лыр 

фIыуэ бгъэжьэн хуейщ. 
- «ФIыуэ» жыхуиIэм къи-

кIыр зырызу, кхъыIэ, къыз-
жеIэ! Шыуаным дагъэ изокIэ, 
бжьын изолъхьэ…

- Бжьыныр тхъуэплъ хъуа 
нэужь, лыр иболъхьэри, зэ-
гъусэу уогъажьэ. Абдежым 
псы стэкан щIэпкIэн хуейщ, 
бжьыныр кIэримысхьэн 
щхьэ кIэ (ар игъащIэм зэхэс-
хакъым - Ч. М.). Псы щIэпкIа 
нэужь, лыр кIэримысхьэу, 
щабэу мажьэ. ИтIанэ пхъыр 
хыболъхьэ. Пхъыр зы сыхьэт 
ныкъуэ хуэдизкIэ уогъэбэкхъ. 
ИтIанэ и щхьэр тыбопIэ. 

- Пхъыр хэплъхьа нэужь, и 
щхьэр теппIэну? 

- Iэмал имыIэу! 
- Прунжыр сытым деж щы-

хэслъхьэнур? 
- Пхъым и псыр щIэкIа 

нэужь, прунжыр хыболъхьэ. 
Бахъшилло бэзэрым пщIэ 

зырыщиIэм и щыхьэту, дып-
сэлъэху (пщэдджыжьым сы-
хьэ тийхэм деж) цIыхухэр 
къыIухьэу, щIэупщIэу, ап-
щIон дэху езым «фыны щIы-
хьэ, фыны щIы хьэ» жиIэурэ, 
иригъэблагъэрт. 

- Куэд фыхъурэ мыбы щы Iэ-
хэр? 

- Мы бэзэрым тетхэр псори 
Бухъэра къалэм дыщыщщ. 
Сэ ахэращ сцIыхур. 

- ЩIакхъуэ пIащIэ - лаваш 
зыгъажьэхэр-щэ? 

- Ахэри дыдейщ. Иныкъуэ-

хэр хэт ухуакIуэщ, хэт фаб-
рикэхэм щолажьэ, абыхэм я 
Iуэхум мащIэщ хэсщIыкIыр. 
Ауэ мы бэзэрым щыпщафIэ 
псори зы щIыпIэщ дыкъызди-
кIар. 

ЛэжьыгъэмкIэ уарэзыуэ 
щытми, хамэ щIыналъэм 
ущыпсэуныр тынш зэфэзэщу 
пхужыIэнукъым. Лъэпощхьэ-
по гуэр фыIущIэ къэхъумэ, 
къыфщхьэщыж зэгухьэ-
ныгъэ фиIэ жысIэу, сыще-
упщIым, цIыху Iэсэу фэ зытет 
пщафIэм игу зыхуэкIуар 
гъэщIэгъуэнщ: «Дэ дэIэпы-
къуэгъу тхуэхъур мы щIыпIэм 
щыпсэу цIыхухэрщ. Мис, 
мыбдежым си хъуреягъкIэ 
щыт псори къуэш-шыпхъу-
хэм хуэдэу ныбжьэгъу ды-
зэхуэ хъуащ, дызэкIэлъокIуэ, 
зым Iэпыхур адрейм къищтэ-
жу дызэдолажьэ. Абы нэхърэ 
нэхъ щIэгъэкъуэн дэ дыхуей-
къым». 

 А псалъэхэр зэхэзмыхамэ, 
узбек пловым и IэфIагъым си 
гум зыгуэр щыхэщIынут, 
 дауи. «Хэкурысхэр ди благъэ 
хуэдэу фIыуэ долъагъу», - 
къыпхужызыIэ хьэщIэр ха-
мэу убжыну гугъущ. НэгъуэщI 
зыгуэрми гу лъывэзгъэтэнут. 
ЩIыналъэм ифI зэкIыр, зы-
къэдумысмэ, абы и уасэр 
къызыгурыIуэрщ. Илъэс 30 
хъуауэ Налшык щылажьэ 
 пэтми, Бахъшилло зэрыуз-
бекыр ещIэж, и пкъыр Къэ-
бэрдей-Балъкъэрым щы Iэу 
щытми, и псэр Узбекиста-
ным пэIэщIэ зэи хъур-               
къым, къытхэшыпсыхьыжы-
нуи хуей къым.  Ар   зи 
 фIыгъэр, япэ рауэ, и бзэм 
ирип сэлъэжу     дунейм зэры-
тетырщ, етIуанэрауэ, узбек 
лъэп къылIу къэнэжыну зэры-
хуейрщ. 

«Хамэ Хэку сыщытхъэ нэ-
хърэ, си Хэкужь сыщылIэ», - 
жызыIа адыгэм и Iущыгъэр 
узбекхэм нэхъыфIу къа-
гурымыIуауэ узиIэ! 

ЧЭРИМ  Марианнэ.

Адыгэ цIыхубэ
уэрэдхэр ягъэзащIэ

гъэгъуэзэну. Уэрэ джыI а-
кIуэ  хэм ягъэзащIэр зэ-
маным пхыкIыу къагъэ щIэ-
рэщIэжа цIыхубэ уэрэдхэр. 
Артистхэм я зэфIэкIыр зигу 

дыхьэхэр ахэр щыпсэу 
 щIыналъэм зыщрагъэп- 

лъыхьыну, щэнхабзэм, ма-
къамэ гъуазджэм щагъэ-
гъуэзэну кърагъэблэгъэну я 
мурадщ. 

НэхъапэIуэкIэ зэщхьэ-
гъусэхэр хэтащ «Новая звез-
да» урысейпсо телепроек-
тым, «9 волна» теленэ ты-
ным, «Первый свет» (Но-        
во рос сийск), «Город» 
(Чер кесск), «Доброе утро, 
Ка  б а р д и н о - Б а л к а р и я » 
(Нал шык) теленэтынхэм, 
«Проверка на прочность» 
Iуэхум, зэпеуэ, фестиваль 
з э м ы л I э у ж ь ы г ъу эхэ м . 
КIыщ хэ Ислъамрэ Ка-
ринэрэ я студие яIэжщ, 
 альбом зыбжани къыда-
гъэ кIащ. Абыхэм иджырей 
эстрадэ уэрэдхэм къи щы-
нэмы щIауэ, цIыхубэ уэрэд-
хэми  гулъытэ  хуащI. Абы-
хэм ящыщщ куэдым ягу 
дыхьэ «ИстамбылакIуэ», 
«Iуащ хьэмахуэ» цIыхубэ 
уэрэд хэр. Уэрэ джыIакIуэ 
цIэры Iуэхэм республикэм 
ще кIуэкI щэнхабзэ, гъуаз-
джэ зэхыхьэхэр ягъэдахэ.

- Адыгэ уэрэдхэр гъэзэ-
щIэ ныр тIэкIу къызэгу-
гъуэкIми, псалъэхэр зэз-
гъэ щIэнымкIэ Ислъам 
къыздоIэпыкъу. Аращ ди 
лэжьыгъэр щIэкIуатэр, - 
жеIэ Каринэ. - ДяпэкIи зы-
дужьыну, ди лэжьыгъэм 
щIэ гуэрхэр хэтлъхьэну, ди 
уэрэдхэр фIыуэ зылъа-
гъухэм дахуэупсэну ди му-
радщ!

ТЕКIУЖЬ Заретэ.

Япэ пщIащэхэр
жьакIуэхэм гъэгъа гъуэлахэр 
зэщIакъуэ жьыбгъэ уэр къри-
хуу IэкIэ ягъэлажьэ Iэмэп сы-
мэхэмкIэ.

Бзиихухэм пIалъэкIэ къа-
зэры кIэрыху щыIэкъым тхьэм-
пэ гъуахэр япэу къызыпы-
лъэлъ шыкIуртIымейхэри. Зэ-
рыфщIэщи, ахэр ди щыхьэрым 
щыкуэдщ. Ахэр щыфлъэ-
гъунущ къалапщэм къыщы-
щIэдзауэ къалэкIэм нэсыху. 
Зэман ипэкIэ абыхэм цIыхухэр 
тегузэвыхь хъуат, пасэу я       
пщIащэхэр къызэрегъухым 
къы хэ кIыу, арщхьэкIэ адрей 
къыкIэ лъыкIуа илъэсхэм 
 къа гъэлъэгъуащ абы и щхьэу-

сыгъуэр -  хуабащэу  екIуэкIа    
гъэ махуэхэм я зэран мащIэу 
къекIыу арат. Налшык имыза-
къуэу, Кавказ Ищхъэрэм и ад-
рей щIыналъэхэри гугъу де-
хьащ а Iуэхум, ар къызыхэ-     
кIар къагурыIуэху, уеблэмэ 
Ставрополь къалэм и комму-
нальнэ хозяйствэм и лэ жьа-
кIуэхэм къыхалъхьат абыхэм 
псы  щIэгъэлъэдэн хуейуэ. Зы 
щхьэкIи къэмынэу, шыкIур-
тIымхэр хъугъуэм носри, къа-
пыкIа жылэ дыщафэхэр да-
хащэу къыщIолъэлъэж. Абы-
хэм зыкIи зэран къахуэхъур-
къым тхьэмпэхэм нэхъ пасэу 
къыпыхун зэрыщIадзэри.

Къапщтэмэ, Кавказыр зи 
 лъахэу къалъытэ шыкIур-
тIымейр жыг къызэрыгуэкI-
къым. Ар зэрыдахэм имыза- 
к ъуэу, и быдагъкIэ жыгейр 
къыкIэщIыхьэркъым. Жыгым 
хэлъ таннид пкъыгъуэхэм я 
фIыгъэкIэ абы пхъэр зыгъэщ 
Iэгъэбэгу лIэужьыгъуэ нэгъунэ 
зэран хуэхъуркъым. Зэман жы-
жьэкIэ дызэIэбэкIыжмэ, хы 
ФIыцIэм и Iуфэм щыпсэуа 
адыгэхэм я унэхэр къызыха-
щIыкIыу щытар шыкIуртIы-
мейрщ, абы хуэдэу псыIагъым 
пэщIэтыф нэгъуэщI пхъэ лIэу-
жьыгъуэ зэрыщымыIэм къы-
хэкIыу. 

Коммунальнэ хозяйствэм и 
лэжьакIуэхэм япэ пщIащэ 
къыпыхухэр зэщIэкъуэным 
ехьэ лIа лэжьыгъэхэр яублащ 
бзиихухэмрэ шыкIуртIымей-
хэмрэ я тхьэмпэ гъуэлахэм- 
кIэ. 

ШЭРЭДЖ  Дисэ.

Гъуазджэм дихьэххэм
хуащIа тыгъэ

хэтащ Къэрэшей-Шэрджэс,
А б I

дызэрылэжьэн Iэмэпсымэхэр 
А

къудейкъым, гъэсэнхэри фIыуэ бгъэжьэн хуейщ.

Гъэлъэгъуэныгъэхэр

Лъэпкъ  Iуэху
Хэхэсым  и  гупсысэ

ЩIэ

«Петровский» творчествэ центрым иригъэкIуэкI «Го-
лоса России» Iуэхум хыхьэу, КIыщхэ Ислъамрэ Ка-
ринэрэ ягъэзэщIащ «Махуэхэр макIуэ» адыгэ цIыхубэ 
лъагъуныгъэ уэ рэдыр. КъыжыIапхъэщ, нэхъапэIуэкIэ 
зи гугъу ныф хуэтщIа «Куда пое хать» Iуэхури а центрым 
и жэрдэму зэрыщытыр.

Налшык  и  теплъэгъуэ


